
 

REPUBLIKA E KOSOVËS 
REPUBLIKA KOSOVA – REPUBLIC OF KOSOVO 

GJYKATA THEMELORE  PEJË 
OSNOVNI SUD PEĆ – BASIC COURT  PEJA 

 

P.nr. 141/16  

 

NË EMËR TË POPULLIT 

 

GJYKATA THEMELORE NË PEJË – Departamenti për Krime të Rënda, Kryetari i trupit gjykues - 

Sami Sharaxhiu ,si  dhe anëtaret e  trupit gjykues  Sylë Lokaj – gjyqtarë dhe Lumturije Muhaxheri – 

gjyqtare, me pjesëmarrjen e sekretares juridike Lulavere Mala, në çështjen penale kundër të akuzuarit  

A.K. nga F K, për shkak të veprës penale posedim i pa autorizuar i  narkotikëve dhe substancave,  

psiko trope dhe analoge, nga  neni 275 par.2.lidhur me nenin 281 par.1. nënpar.1. 8. KPRK-së. sipas 

aktakuzës së PTHDKR në Pejë,  PP.nr. 128/16 e dt. 29.06.2016,  në shqyrtimin kryesor të mbajtur në 

prezencën e Prokurorit të shtetit Sahide Gashi, të akuzuarit si dhe mbrojtësit të tij sipas detyrës 

zyrtare av. Sh.Sh.nga Peja, me dt. 21.02.2017 muarr dhe publikisht shpalli këtë : 

 

A K T GJ Y K I M  

 

I AKUZUARI A.K , I lindur me dt. ...., në fsh. G. K. M i biri i S dhe Sh e gjinisë R, me banim në F K, 

rr. ..... , ka të kryer shkollën e ..... , i ........, i gjendjes së dobët ....., i dënuar më parë nga Gjykata 

Themelore  në Prishtinë, shqiptar, shtetas i Republikës së Kosovës,  gjendet në vuajtje të dënimit   në 

Qendrën korrektuese në Dubravë. 

 

ËSHTË FAJTOR  

 

Për shkak se: 

 

Me dt. 31.12.2015, rreth orës 13.45, në Dubravë , në Qendrën korrektuese – pa autorizim ka poseduar 

substanca narkotike brenda institucionit korrektues, në atë mënyrë që për deri sa ishte në shëtitore e 

pavijonit nr. IV, i njëjti e hedh substancën narkotike në formë të barit me ngjyrë të gjelbër e llojit 

marihuan e mbështjellur në një letër , në sasi prej 0.11 gr. në shëtitoren e pavijonit nr. III, me ç rast 

vërehet nga oficeri, këtu dëshmitari A. M., i cili së bashku me kolegun e tij R. M. reagojnë me 

shpejtësi dhe arrijnë ta marrin këtë letër , në brendinë e së cilës gjendet substanca në fjalë , e cila 

konfiskohet nga oficerët në fjalë . 



 

- Me çka ka kryer vepër penale , posedim i pa autorizuar i  narkotikëve,  substancave,  psiko 

trope dhe analoge,  nenin 275 par.2. lidhur me nenin 281 par.1. nënpar.1. 8. KPRK-së. 

 

Për këtë gjykata, në kuptim të nenit 80 të KPRK-së të akuzuarit i : 

 

P ë r c a k t o n : 

 

Për këtë vepër penale dënim me burgim në kohëzgjatje prej 1 (një ) viti ,  

 

Dënim gjobe në të holla në shumë prej 200 €, ( dyqind euro)  

 

Dënimi  me burg sipas aktgjykimit të plotfuqishëm të Gjykatës së Qarkut në Prishtinë P.nr. 654/11 i 

dt. 19.10.2012, në kohëzgjatje prej 2 (dy) vite , konsiderohet si dënim i vërtetuar . 

 

Andaj gjykata në kuptim të nenit  2, 4, 7 , 8, 41, 42, par.1. nënpar. 1.1  dhe 1,3, nenit 43 par.1. nënpar. 

1.2. dhe 1.3, nenit 45, 46, 62 par.1. dhe 2, nënpar.2.6,  nenit 80 par. 1 dhe 2, nënpar. 2.2,  si dhe nenit 

275 par.2. lidhur me nenin 281 par.1. nënpar.1.8, të KPRK-së, të akuzuarin e : 

 

Gj y k o n  

 

Me dënim unik burgimi në kohëzgjatje prej 2 (dy  )  vite e 3  ( tre) muaj  

 

Dënim gjobe në të holla në shumë prej 200 € ( dyqind euro)  

 

Dënimi me gjobë duhet të ekzekutohet në afat prej 15 ditësh e nëse i akuzuari nuk e ekzekuton apo 

refuzon ekzekutimin i njëjti dënim zëvendësohet me burg duke llogaritur 20 € për çdo ditë burgu. 

 

Dënimi plotësues konfiskimi i 0.11 gr, substancë narkotike të llojit “marihuana” e sekuestruar sipas 

vërtetimit nr. 2016 –DHTN- 006 , dt. 31.12.2015, e cila pas plotfuqishmërisë së këtij aktgjykimi ka për 

të u asgjësuar. 

 

Në dënim me burg i llogaritet edhe paraburgimi nga dt. 23.01.2011 deri me dt. 19.10.2012 dhe vuajtja 

e dënimit në vazhdim.  

 

 I akuzuari detyrohet që gjykatës në emër të shpenzimeve të procedurës penale të ia paguaj shumën 

prej 30 € ndërsa në emër të paushallit gjyqësor 25 €. 

 

E  të gjitha këto në afat prej 15 ditësh nga plotfuqishmëria e aktgjykimit. 

 

 

A r s y e t i m  
 



PTHDKR në Pejë, kundër të akuzuarit A.K. nga Fushë Kosova, ka ngritur aktakuzë  për shkak të 

veprës penale, posedim i pa autorizuar i  narkotikëve dhe substancave,  psiko trope dhe analoge nenin 

275 par.2.tlidhur me nenin281 par.1. nënpar.1. 8. KPRK-së. sipas aktakuzës së PTHDKR në Pejë, 

PP.nr. 128/16 e dt. 29.06.2016,  me arsyetim që të mbahet shqyrtimi gjyqësor dhe pas përfundimit të 

shqyrtimit gjyqësor,  i akuzuari të shpallet fajtor, të dënohet sipas ligjit dhe të obligohet në paguarjën 

e shpenzimeve të procedurës penale si dhe të konfiskohet substanca narkotike si mjet me të cilin është 
kryer vepra penale . 
  

Prokurori i shteti në fjalën përfundimtare deklaron s se prokuroria konsideron se përveç 

pranimit të fajësie nga ana e të akuzuarit ekzistojnë prova të mjaftueshme të nxjerra konform 

ligjit si dëshmi e dëshmitarëve dhe provave materiale të cilat e vërtetojnë përtej çdo dyshimi 

se i akuzuari e ka kryer veprën penale në mënyrë e përshkruar në dispozitiv të kësaj 

aktakuze.  Andaj prokuroria mbetet në tërësi si në aktakuzë dhe propozimeve në të. 

 

Mbrojtësi i të akuzuarit av. Sh. Sh.në fjalën e tij përfundimtarë ka deklaruar  se meqenëse i 

mbrojturi im e bëri pranimin e fajësisë mua nuk më mbetet tjetër përveç trupit gjykues të i 

propozoi që me rastin e marrjes së vendimit mbi dënimin ta ketë parasysh këtë pranim fajësie 

e cili është edhe njëherit pendim për atë çka ka bërë me këtë premton se nuk do të përsëritë 

vepra apo vepër tjetër të ngjashme është mbajtës i familjes jeton në kushte të vështira në 

familje dhe me rastin e vendosjes lidhur me sanksionin propozoj si rrethana lehtësuese të i 

merr këto që i  ceka më lartë të ia shqiptoi një dënim nën minimumin e minimumit të 

paraparë me ligj dhe atë dënim të kushtëzuar dhe njëherit të bëjë unifikimin e dënimit  

 

I akuzuari A.K. në fjalën e tij përfundimtarë ka deklaruar se  në tërësi pajtohet me fjalën 

përfundimtare të mbrojtësit të tij dhe tjetër nuk kam se çka të shtoi përveç se është i penduar 

për veprimet e tij dhe njehnit potencon se e ndien vetin fajtor, kërkon nga gjykata që 

mundësisht që  të i shqiptohet një dënim sa më i butë. 

 

I akuzuari, në shqyrtimi kryesor të dt. 21.02.2017, e ka pranuar fajësinë për veprën penale 

për të cilën akuzohet dhe këtë veprim e ka bërë në baza vullnetare dhe pas konsultimit me 

mbrojtësin e tij. 

 

Gjykata, pasi që është bindur se i akuzuari pranimin e fajësisë  e ka bërë në baza vullnetare 

dhe i vetëdijshëm për pasojat dhe favoret e pranimit të fajësisë, si dhe me propozimin e 

prokurorit të shtetit si dhe të mbrojtësit të të akuzuarit, e ka aprovuar pranimin e fajësisë nga 

ana e të akuzuarit. 

 

Meqenëse i akuzuari e ka pranuar fajësinë për veprën penale për të cilën akuzohet, gjykata 

fare nuk është lëshuar në procedurë të provave, por duke u nisur nga pranimi i fajësisë si dhe 

pas shqyrtimit të shkresave të lëndës , ka ardhur në përfundim se në veprimet e të akuzuarit 

ekzistojnë të gjitha elementet e veprës penale, posedimi i pa autorizuar i narkotikëve, 



substancave psiko trope dhe analoge, nga neni 275 par.2, lidhur me nenin 281 par.1. 

nënpar.1.8, të KPRK-së. 

 

Gjykata, me rastin e marrjes së vendimit mbi dënimin , konform nenit 75 të KPRK-së, i ka 

vlerësuar të gjitha rrethanat lehtësuese dhe ato rënduese, si rrethanë lehtësuese gjykata mori 

për bazë pranimin e fajësisë nga ana e të akuzuarit, kërkim faljen e sinqertë nga ana e tij si 

dhe pendimin e shprehur, ndërsa  gjykata rrethana rënduese në rastin konkret nuk gjeti dhe 

për këtë arsye të pandehurit ia shqiptoi dënimin sikurse në dispozitiv të këtij aktgjykimit e 

bindur thellësisht se me këtë dënim do të arrihet qëllimi i sanksionit penal dhe i pandehuri 

do të parandalohet që në të ardhmen të kryej ndenje vepër tjetër penale. 

 

Meqenëse i akuzuari me aktgjykimin e gjykatës së Qarkut në Prishtinë tani Gjykata 

Themelore, P.nr. 654/12 e dt. 19.10.2012, është dënuar me aktgjykim të plotfuqishëm me 

dënim burgu në kohëzgjatje prej 2 (dy) viteve dhe se i njëjti gjendet në vuajtje të dënimit në 

Qendrën korrektuese në Dubravë dhe atë gjer me dt. 09.04.2017, gjykata pasi që e siguroi 

kopjen e aktgjykimit nga Qendra korrektuese në Dubravë, sipas detyrës zyrtare , e konform 

nenit 80 par.1 dhe 2, pika 2.2, të KPRK-së, në këtë çështje juridiko penale e bëri unifikimin e 

dënimit. 

 

Gjykata, substancën narkotike të llojit marihuan  në peshë prej 0.11 gr. e ka konfiskuar, dhe e 

njëjta pas plotfuqishmërisë së aktgjykimit do të asgjësohet  

 

Gjykata, konform nenit 450 par.1. dhe 2., të KPPRK-së, të akuzuarin e ka obliguar në 

paguarjën e shpenzimeve të procedurës penale dhe të paushallit gjyqësor. 

 

Andaj, nga sa u tha më lartë., është vendosur sikurse në dispozitiv të këtij aktgjykimi. 

 

GJYKATA THEMELORE NË PEJË – Departamenti për Krime të Rënda, dt. 21.02.2017 

PKR.nr. 141/16 

 

Sekretarja juridike       Kryetari i trupit gjykues – Gjyqtari 

Lulavere Mala        Sami Sharaxhiu  

 

UDHËZIM JURIDIK 

Kundër këtij aktgjykimi, është e lejuar ankesa  

në afat prej 15 ditësh, nga dita e pranimit, 

Gjykatës së Apelit në Prishtinë e përmes kësaj gjykate 


